	Пәні:
	Әлемдік көркем әдебиет 

	Тобы:
	3пСП

	Уақыты:
	

	Сабақтың тақырыбы:
	Әр түрлі жанрдағы шығармаларды оқу

	Құзыреттілікке жеткізетін сабақтың мақсат-міндеттері:

А) ақпараттық құзыреттілік

Ә) коммуникативтік құзыреттілік

Б) проблеманы шешу құзыреттілігі
	Ақпарат көздері арқылы әр түрлі жанрдағы шығармаларды дауыс нақышын келтіріп оқуға  меңгерту

Алған білімдерін ауызша, жазбаша тілде пайдалануын қалыптастыру

Шығармашылық тапсырмалар арқылы білімдерін жүйелеуге дағдыландыру.


	Сабақтың типі:
	аралас

	Сабақтың әдісі:
	 сөздік, көрнекілік, практикалық, топтық жұмыс, көркемдеп оқу әдісі



	Сабақта қолданылатын педагогикалық технологиялар:
	АКТ, ұжымдық және топтық оқыту, дамыта оқыту

	Пәнаралық байланыс:
	Мәнерлеп оқу,  балалар әдебиеті,  қазақ әдебиеті

	Оқыту құралдары:
	Слайд, проектор, «Мәнерлеп оқу» көмекші құрал

	Сабақтың барысы:
	Оқытушының қызметі
	Студенттің қызметі
	Күтілетін нәтиже

	
	
	
	

	І. Ұйымдастыру бөлімі
	Студенттермен амандасу, аудитория тазалығын тексеру, топты түгендеу
	Оқытушымен амандасады
	Оқытушы мен оқушылар арасында  қарым- қатынас орнайды.

	ІІ. Үй тапсырмасы тексеру


	Сұрақтар қою арқылы үй тапсырмасы тексеріледі:

1. 20- ғасырдың 2- жартсындағы жапон әдебиеті, Жапон ертегілерін ата?
2. Мәнерлеп оқу материалы бойынша  алдын-ала жүргізілетін жұмыстар
	Берілген сұрақтарға жауап беру арқылы үй тапсырмасын орындау деңгейлерін көрсетеді.

1) Жапон ауыз әдебиеті мен мифологиясы жақсы дамыған. Жапон жазба әдебиетінің алғашқы үлгілері — “Коджики” шежіресі (712) мен “Манъесю” өлеңдер жинағы (759). “Коджики” ертедегі мифтік әңгімелер, аңыздардан тұрады. “Манъесю” антологиясы халық поэзиясының 4516 үлгісін және алғашқы жазба әдебиет өкілдерінің (500-дей автордың) шығармаларын қамтыған. Шығармалардың көпшілігі танка жанры үлгісінде жазылған. 9 — 10 ғасырларда жапон прозасының алғашқы үлгілері пайда болды. «Тәтті дәрі», «Теңізді жүзіп өткен қоян»
2) Балалар алдында мәнерлеп оқудың үлгісін көрсету үшін алдымен іштей бір оқып алады.

Мәтіннің мазмұн-мағынасына сай қай жерге логикалық кідіріс, психологиялық кідіріс, грамматикалық кідірістер жасау керегін белгілеп алады.

а) Логикалық кідірістер қойып оқуға құстардың ақылдасу сөздері, келісімге келген жерін оқу;

ә) Психологиялық кідірістерді құсбегінің жүгіріп келе жатып ойлаған ойын, қарға мен көгершіннің сөздерін оқу кезінде қою;

б) грамматикалық кідірістерді тиісті тыныс белгілерінің мағыналарына қарай отырып дұрыс қоя білуді қамтамасыз ету.

Ертегінің ішінде балаларға түсініксіз сөздер мен сөз тіркестерін теріп жазып түсіндіру үшін сөздік жүргізу.
	20- ғасырдың 2- жартысындағы жапон әдебиеті туралы білімдерін ортаға салады.

Мәнерлеп оқу материалы бойынша  алдын- ала жүргізілетін жұмыстарды ажыратады.

	ІІІ. Өткен материалды қайталау арқылы жаңа материалды қабылдауға дайындық
	 Электронды киіз үйден   «Қарлығаш пен шөже торғай» ертегісін тыңдату [image: image1.jpg]



	«Қарлығаш пен Шөже торғай»                   ертегісін  электронды киіз үйден тыңдайды.
	Ертегінің мазмұнымен танысады. 

Жанр түріне ажыратады.

	ІҮ. Жаңа материалды меңгерту
	1-топ   Өлеңдерді оқу

2-топ   Мысал өлеңдерді оқу

3-топ   Ертегілерді оқу 

1-тапсырма 

Өлең оқы, өлең құрылысына талдау жаса.

1-топ  Табиғат туралы

2-топ  Туған жер туралы

3-топ Төрт- түлік туралы туралы

1- тапсырма 

 Ертегіні оқып композициялық талдау жаса

1- топ  «Бақыт құсы»

2- топ «Арыстан мен түлкі»

3- топ «Ай мен күн»

4- тапсырма

Мысал өлеңдерді рөлге бөліп оқыңдар

1- топ «Шегіртке мен құмырсқа»

2- топ «Қарға мен түлкі»

3- топ «Қарға мен бүркіи»


	Әр топ берілген  тақырыптарды талдайды.
1-тапсырма

1-топ

Көктем

Көктем келді далаға,

Келді сұлу шағала.

Аспандағы ақ құстар, 

Айдын уөлді арала.

7 буынды, 2 бунақ, 4 тармақ,1 шумақ, қара өлең  ұйқасы

2-топ     Туған жер

Өмірге келдім, сені көрдім, туған жер, 

Ең алғаш рет кіндік қаным тамған жер. 

Өтті сенде қуанышты әр күнім, 

Топырағыңда асыр салып, шалқыдым. 
11-12 буынды, 3- бунақты, 4- тармақты, 1- шумақты, егіз ұйқас.
3-топ   Қой

    Ауылдардың қойы бар, 

    Қойы бардың тойы бар.

    Сауса – тәтті сүті бар, 

       Сойса – тәтті еті бар.  

Шұбыртпалы ұйқас

7 буынды 2 бунақты 4 тармақты, 1 шумақты 

Арыстан мен түлкі

Арыстан қартайды. Аңдарды бұрынғысындай аулай алмайтын болды. Енді аңдарды айламен аулағысы келді. Өзі үңгірде жатты да:

- Аурумын, жүруге әлім жоқ, - деп барлық аңдарға хабар таратты.

Аңдар бір-бірлеп арыстанның халін білуге келеді. Арыстан аңдардың біреуін де қайтармайды. Бәрі де арыстанға жем болды. Бір күні түлкі келді. Ол үңгірден алысырақ тұрды да:

- Халіңіз қалай, тақсыр?- деп көңілін сұрады.

- Халім нашар. Неге жақынырақ келмейсің? Берірек кел, түлкіжан, бір азырақ сөйлесейік, - деді арыстан.

Түлкі:

- Мен саған жақын барар едім-ау, бірақ саған кірген із бар да, шыққан із жоқ! - деп жүріп кетіпті.

Ай мен күн

Өткен заманда біреудің Айсұлу және Күнсұлу деген екі қызы болыпты. Екеуі де теңдесі жоқ сұлу екен. Бірінен-бірі асқан сұлумын деп бірімен-бірі үнемі

ұрысысып, жиі-жиі жанжалдасып қалады екен. Бір күні Күнсұлу іс тігіп отырған Айсұлуға тиісіп:

– Сенен мен сұлумын! - дейді. Ал Айсұлу болса:

– Жоқ, сен сұлу емессің, мен сұлумын! - деп таласады. Ақыр аяғында бұл талас үлкен шатаққа айналады. Ыза қысып, әбден ашуланған Күнсұлу өзіне қарсы келіп отырған Айсұлудың бетін тырнап алады. Күнсұлу тырнағының ізі Айсұлудың бетінде өшпестей болып қалады. Міне, содан бері Айсұлу жұрттан ұялып, тек түнде ғана тысқа шығады екен. Ал бейбастақтығынан қатты ұятқа батқан Күнсұлу түн қараңғылығында бұғып жатады екен. Содан бері Айсұлу мен Күнсұлу біріне-бірі көрінбейді.

4-тапсырма

Шегіртке мен құмырсқа (И. А. Крыловтан)

Шырылдауық шегіртке
Ыршып жүріп ән салған.
Көгалды қуып гөлайттап,
Қызықпен жүріп жазды алған.
Қарға мен бүркіт (И. А. Крыловтан)
Қой жайылып жаздыгүн,
Шыққан екен қияға.
Аспаннан бүркіт құйқылжып,
Сорғалап келіп ыраға,
Қарға мен түлкі (И. А. Крыловтан)

Боқтықта талтаңдап,
Жан-жаққа жалтаңдап,
Бір қарға жүр еді.
Бір жатқан ірімшік

	Әрбір топ  өздеріне берілген тақырыптарды қорғайды.

Туған жер, төрт- тұлік, табиғат тақырыптарына жазылған өлеңдерді мәнерлеп оқып, өлең құрылысына талдайды.

Ертегілерді дауыс нақышына келтіріп орындайды, мәтінге композициялық талдау жасайды.

Әрбір топ мысал өлеңдерді рөлге бөліп оқиды.



	Ү. Жаңа білімді бекіту


	Тапсырмалар орындалады:

1-тапсырма. Өлең жолдарымен ертегіні қарасөзге айналдыру

2-тапсырма. Берілген суреттерді қатыстырып ертегі құрастыру. 

3-тапсырма. Тест тапсырмаларын орындайды.
1. Өз өлеңін мәнерлеп оқитын ақынды көрсет.

А.  С. Досанов

В. Қ. Мырза Әли

С. Ф. Оңғарсынова

Д. М. Мұқатаев

Е.  М. Шаханов 
2. Буын санын ажырат.

«Балаларым тұрыңдар

Сөзге мойын бұрыңдар»

А. 5 буынды

В. 4 буынды

С. 7 буынды 

Д. 3 буынды

Е. 6 буынды

3. Жыр  түрін ажырат.

«Бармақатарың майысып,

Түрлі ою ойысып,

Шебер болар ма екенсің»

А.  Беташар

В. Тұсау кесер

С. Наурыз жыры

Д.  Бесік жыры 

Е.  Жар- жар
3. Көркем сөз оқу өнері .........меңгеруді талап етеді.

А.  Дауыстап оқу

В.  Сөйлеу техникасын 

С. Үзбей оқу

Д. Мазмұндау

Е. Қате оқу

4. Өнердің  қиын түрі.

А.  Балет

В. Мүсін

С. Архитектура

Д.  Көркем сөз оқу өнері 

Е. Опера

5. Көркем шығарманың ауызша естілу әуез

А. Дауыс сарыны

В. Тыныс алу

С. Дикция

Д. Интонация

Е. Сөйлеу техникасы

6. «Алақай, алақай! Қар жауды! Қар емес ау, нан жауды!» негізгі  дауыс сарынын көрсет.

А.  Қоныржай

В.  Қуанышты 

С. Сағынышты

Д. Мұңлы

Е. Қайғылы

7. «Мен көрдім ұзын қайын құлағанын 
 Бас ұрып қара жерге сұлағанын»  - негізгі дауыс сарынын тап.

А.  Қуанышты

В. Шаттықты сарын

С. Қайғылы сарын

Д. Қоңыржай сарын

Е.  Мұңды сарын 
8. Дауыс ырғағының не көтеріліп,  не бәсендеуін, не бәсеңдеп барып көтерілуін ........ дейміз.


А. Дыбыстар


В. Дауыс икемділігі 


С. Қарқын


Д. Артикуляция


Е. Фонограмма
9. Өлең құрылысын көрсет.


А. Ұйқас, ырғақ, бунақ, буын, тармақ, шумақ


В. Интонация


С. Кідіріс


Д. Екпін


Е. Қарқын
10. Өлеңнің түрін ажырат.

«Аю көріп: арғымақтың әсем, жұмыр тұяғын» 


А. Тақпақ


В. Поэма


С. Ертегі


Д. Әңгіме


Е. Мысал 


	1-тапсырма.
Көшеде піл жетелеп біреу жүрді,
 хайуанды мұндай түрлі кім көріпті?
Көрсеткелі ап жүрген жануарды,
 жұрт боп тамашалап, артынан ерді.
Көшеде кез боп бір қанден
Ұмтылды пілге шаптығып.
Шаңқылдап үрді ерленіп,
Тартынбай ұрысар жан шығып.
2-тапсырма.

Әке мен бала

Бір адам он жасар баласын ертіп, егіннен жаяу келе жатса, жолда қалған аттың ескі тағасын көріп, баласына:
- Анау тағаны, балам, ала жүр, - деді.
Бала әкесіне:
- Сынып қалған ескі тағаны алып не қылайын, - деді.
Әкесі үндемеді, тағаны өзі алды да, жүре берді.
Қаланың шетінде темірші ұсталар бар екен, соған жеткен соң әкесі қайырылып, манағы тағаны соларға үш тиынға сатты. Одан біраз жер өткен соң, шие сатып отырғандардан сол үш тиынға бірталай шие сатып алды. Сонымен шиені орамалына түйіп, шетінен өзі бір - бірлеп алып жеп баласына қарамай, аяңдап жүре берді. Біраз жер өткен соң әкесінің қолынан бір шие жерге түседі. Артында келе жатқан бала да тым - ақ қызығып келеді екен, жерге түскен шиені жалма - жан жерден алып, аузына салды. Біраздан соң және бір шие, онан біраз өткен соң бір шие, сонымен әр жерде әкесінің қолынан түскен шиені оншақты рет иіліп жерден алып жеді. Ең соңында әкесі тоқтап, баласына шиені орамалымен беріп тұрып:
- Көрдің бе, мана тағаны жамансынып, жерден бір ғана иіліп көтеріп алуға еріндің, енді сол тағаға алған шиенің жерге түскенін аламын деп бір еңкеюдің орнына он еңкейдің. Мұнан былай есіңде болсын, аз жұмысты қиынсынсаң - көп жұмысқа тап боласың, азға қанағат ете білмесең - көптен де құр қаласың, деді.
3-тапсырма. Тест тапсырмаларын орындайды.

1-Е

2- С

3-Д

3-В

4-Д

5-А

6-В


7-Е


8-В

                       9- А


10- Е
	Берілген мысал өлеңді қара сөзге айналдырып жазады. 

Сурет бойынша ертегіге жоспар құрады
 Тест тапсырмалары арқылы жаңа материалды жұйелейді

	ҮІ. Үйге тапсырма. Қорытындылау. 
	1. Ж. Молдағалиевтің «Мен қазақпын» поэмасын оқу. 10 шумағын жаттап, бір шумағын өлең құрылысына қарай талдау.

2. Мақал-мәтелдер қатыстырып ертегі құрастыру.

3. Ертегінің аудио нұсқасын жазып келу.
	Үй тапсырмасын мұқият жазып алады.
	Сабақтан алған білімдерін жүйелейді


